
					এই পাতাটির মুদ্রণ সংশোধন করা প্রয়োজন। 
বৌদ্ধধৰ্ম্ম । §§\9
অন্ত্যেষ্টি পদ্ধতি, নগর দুর্গ সেনা ও অস্ত্রশস্ত্রের অভাব, এই সকল বিষয়ের যেরূপ বৰ্ণনা আছে, তাহার সহিত আদিম আমেরিকা, বিশেষতঃ মেক্সিকো অঞ্চলে যাহা দেখা যায়, তাহার চমৎকার ঐক্য দৃষ্ট হইবে।
মেক্সিকোবাসীদের মধ্যে এক জনশ্রুতি আছে যে, একজন শ্বেতকায় বিদেশী পুরুষ, লম্বা শুভ্ৰ বসন তার উপুর এক আলখাল্লা, এই বেশে আগমন করেন। তিনি লোকদিগকে পাপ পরিহার, ন্যায় সত্য ব্যবহার, শিষ্টাচার, মিতাচার এই সমস্ত ব্যবহারধৰ্ম্মের উপদেশ দেন। পরে সেই সাধু পুরুষের উপর লোকের উৎপীড়ন আরম্ভ হওয়াতে, তিনি প্ৰাণভয়ে হঠাৎ একদিন কোথায় চলিয়া গেলেন কেহই সন্ধান পাইল না, শুধু এক পাহাড়ের উপর তার পদচিহ্র রাখিয়া গেলেন । তাহার স্মরণার্থ ম্যাগডালিনা গ্রামে তাহার এক প্ৰস্তর মূৰ্ত্তি নিৰ্ম্মিত হয়, তার নাম উই-সি- পেকোকা, সম্ভবতঃ “হুই-সেন-ভিক্ষু’ নামের অপভ্ৰংশ। আর একজন বিদেশী ভিক্ষু কতকগুলি অনুচর সঙ্গে প্যাসিফিক সাগর তীরে আসিয়া নামেন। হয়ত তাহারা উল্লিখিত পঞ্চ ভিক্ষু । এই সকল ভিক্ষুরা যে ধৰ্ম্ম শিক্ষা দেন, তাহা অনেকটা বৌদ্ধমতের অনুরূপ। স্প্যানিষ জাতি কৰ্ত্তক আমেরিকা বিজয় কালে তাহারা মেক্সিকো ও মধ্য আমেরিকার জনপদে যে ধৰ্ম্মমত ও বিশ্বাস প্রচলিত দেখেন : তাহদের শিল্প, গৃহনিৰ্ম্মাণ-কৌশল, মাস গণনার রীতি প্ৰভৃতি যাহা প্ৰত্যক্ষ করেন,-এসিয়ার ধৰ্ম্ম ও সভ্যতার সহিত তাহার এমন আশ্চৰ্য্য সোসাদৃশ্য যে,তাহা দুই দেশের পরস্পর লোকসমাগম ভিন্ন আর কিছুতেই ব্যাখ্যা করা যায় না।

		 এই পাতা শেষ সম্পাদিত হয়েছে ০৭:০০টার সময়, ২৫ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

